
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
Հիմք ընդունելով ՀՀ քաղաքացիական օրենսգրքի 605-րդ հոդվածը, «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածը` Հայաստանի Հանրապետության կառավարությունը որոշում է.
1. ՀՀ կառավարության 2004թ. դեկտեմբերի 16-ի 1894-Ա որոշմամբ «ՀՀ գյուղատնտեսության նախարարության ջրային տնտեսության պետական կոմիտեի աշխատակազմ» պետական կառավարչական հիմնարկին ամրացված և «Վայք» ջրօգտագործողների ընկերությանն անհատույց օգտագործման իրավունքով փոխանցված Խնձորուտ N 1 պոմպակայանի ճնշումային խողովակաշարից առանձնացնել Նոր Ազնաբերդում` 219 միլիմետր տրամագծով 1895 մետր 10242320 դրամ արժեքով և Խնձորուտ համայնքում 325 միլիմետր տրամագծով 1675 մետր 9053238 դրամ արժեքով ճնշումային խողովակաշարերը (այսուհետ՝ Գույք), հետ վերցնել «Վայք» ջրօգտագործողների ընկերությունից և Նոր Ազնաբերդի և Խնձորուտի գյուղական համայնքների ոռոգման ջրագծերի կառուցման աշխատանքների իրականացման նպատակով նվիրաբերել համապատասխանաբար ՀՀ Վայոց ձորի Նոր Ազնաբերդ և Խնձորուտ համայնքներին:
2. ՀՀ Վայոց Ձորի մարզպետին և ՀՀ գյուղատնտեսության նախարարության ջրային տնտեսության պետական կոմիտեի նախագահին` սույն որոշումն ուժի մեջ մտնելուց հետո երկամսյա ժամկետում ապահովել ՀՀ Վայոց ձորի Նոր Ազնաբերդ և Խնձորուտ համայնքների ղեկավարների հետ Հայաստանի Հանրապետության անունից Գույքի նվիրաբերության պայմանագրի կնքումը, հանձնման-ընդունման աշխատանքների կատարումը և գույքային իրավունքների պետական գրանցումը:
3. Առաջարկել ՀՀ Վայոց ձորի Նոր Ազնաբերդ և Խնձորուտ համայնքների ղեկավարներին նվիրաբերության պայմանագրի կնքման, դրանից ծագող իրավունքների պետական գրանցման հետ կապված ծախսերն իրականացնել համայնքների միջոցների հաշվին: 
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
ՎԱՐՉԱՊԵՏ`                                                                             Հ.ԱԲՐԱՀԱՄՅԱՆ  
ՀԻՄՆԱՎՈՐՈՒՄ

<<ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը - Հայաստանի Հանրապետության կառավարության 2014 թվականի օգոստոսի 7-ի << Հայաստանի Հանրապետության կառավարության 2014 թվականի պետական բյուջեում վերաբախշում, Հայաստանի Հանրապետության կառավարության 2013 թվականի դեկտեմբերի 19-ի № 1414-Ն և Հայաստանի Հանրապետության կառավարության 2014 թվականի մարտի 19-ի № 363-Ն որոշումներում փոփոխություններ և լրացումներ կատարելու մասին>>№ 834-Ն որոշմամբ հաստատված <<Հայաստանի Հանրապետության կառավարության 2014 թվականի մարտի 19-ի № 363-Ն որոշման № 15 հավելվածում կատարվող լրացում>>  № 13 հավելվածի 4.1 կետի Խնձորուտ և 4.3 կետի  Նոր-Ազնաբերդ համայնքներում ոռոգման ջրագծերի կառուցելու համար հատկացվել է 16550 հազար և 23000 հազար դրամի գումար: 

Նոր-Ազնաբերդում կառուցվող ոռոգման ջրագծի  երկարությունը  1895 մետր է, իսկ Խնձորուտ համայնքում  1675 մետր: Նոր-Ազնաբերդում ջրագծի կառուցումից հետո ոռոգելի կդառնա 30 հեկտար հող, իսկ Խնձորուտում 54 հեկտար: Երկու գյուղերում էլ ոռոգման ջրագծի ավարտ սահմանվել է մինչև ընթացիկ տարվա դեկտեմբերի 30-ը, երկու համայնքներում կառուցվող ոռոգման ջրագծին անհրաժեշտ  տրամագծի խողովակները ` Նոր-Ազնաբերդ` d= 219 մմ և Խնձորուտ` d= 325 մմ առկա են 1982-1984 թվականների կառուցված, ներկայումս չշահագործվող պոմպակայանի ճնշումային  խողովակաշարեր, որոնք գտնվում են Հայաստանի Հանրապետության տարածքային կառավարման նախարարության << Ջրային տնտեսության պետական կոմիտե>> պետական կառավարչական հիմնարկի հաշվեկշռում:

2. Առաջարկվող կարգավորման բնույթը- <<Գույք նվիրաբերելու վերաբերյալ>> ՀՀ կառավարության որոշումը հնարավորություն կտա երկու համայնքներում կառուցել ոռոգման ինքնահոս ջրագծեր և լուծել ավելի քան 84 հեկտար հողերի ոռոգման հարցը, ինչը շատ կարևոր է երկու սահմանամերձ համայնքների համար:

3. Ակնկալվող արդյունքները- նախագծի ընդունման արդյունքում սահմանված ժամկետում կիրականացվեն Հայաստանի Հանրապետության  կառավարության 2014 թվականի օգոստոսի 7-ի № 834-Ն որոշման № 13 հավելվածի 4.1 և 4.3 կետերով նախատեսված Նոր Ազնաբերդի և Խնձորուտի գյուղական  համայնքների ոռոգման ջրագծերի կառուցման աշխատանքները:

ՏԵՂԵԿԱՆՔ

<<ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ>> ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
1. Այլ իրավական ակտերում փոփոխությունների կամ լրացումների անհրաժեշտությունը 

Հայաստանի Հանրապետության  կառավարության որոշման նախագծի ընդունմամբ այլ իրավական ակտերում փոփոխություններ, լրացումներ կատարելու անհրաժեշտություն չի առաջանում:

2. Միջազգային պայմանագրերով ստանձնած պարտավորությունների հետ համապատասխանությունը
Հայաստանի Հանրապետության  կառավարության որոշման նախագծով սահմանված դրույթները համապատասխանում են միջազգային պայմանագրով ստանձնած պարտավորություններին:
ՏԵՂԵԿԱՆՔ

<<ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ>> ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ՓՈՓՈԽՄԱՆ ՎԵՐԱԲԵՐՅԱԼ

Հայաստանի Հանրապետության  կառավարության որոշման նախագծի ընդունմամբ Հայաստանի Հանրապետության  պետական բյուջեի եկամտային և ծախսային մասերում փոփոխություններ չեն սպասվում:






